
1. juli 2019-miit atuutilersumik inatsisinut nalunaarutit atuutsinneqalernissaannut 

Naalakkersuisut peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Peter Olsen, Inuit Ataqatigiit) 

 

Inatsisit atuuttut tamanit nalorninanngitsumik, paatsoorutaanatillu atorneqarnissaat 

siunertaralugu Inuit Ataqatigiit inatsisartunut ilaasortaatitaata Peter Olsen-ip 

siunnersuutaa imaattumik oqaaseqarfigissavarput. 

Inatsisit atuupput nalimmassarneqartuaannartussaallutik, tamatumalu 

kingunerisarpaa inatsisit ilai arlaleriaqalutik allanngortinneqartarneri, imaluunniit 

ilassuserneqartarneri. 

Tamatumalu kingunerisarpaa  inatsisinik atuuttunik paatsoortoqarsinnaasarnera. 

Siunnersuusiortup ilaatigut assersuutigai aalisarnermut inatsit 12-leriarluni 

naqqiuteqarnera aammalu eqqussuinermi, annissuinermilu inatsit arfineq 

pingasoriarluni naqqiuteqarnikoq. Assersuutissat amerlasinnaagaluaqisut taakku 

taaginnarpakka. 

Kialuunniit qaqugukkulluunniit pisinnaatitaaffigaa nalorninngilluinnarluni inatsisinik  

atuagassaqarnissani. 

Nunap aqunneqarneranut attuumassuteqarluinnartut inatsisiliat 

paatsuungananngittuunisai, taamaalillutillu atuisumut (atuartumut) 

kingunerlunnginnissaat suliarisariaqarparput. 

Inatsisiliortuugatta tamanna aamma aqqutissiuuttariaqarparput. 

Naalakkersuisut itigartitsinerminnut ilaatigut tunngavigaat inatsisinik 

aaqqissuissagunik sulisussanik amikkittoornissaq, inatsisit pioreersut aaqqissugassat 

amerlassammata. 

Inuit Ataqatigiinni isumaqarpugut kinguarsartuaraluarutta suliassaq 

annertusigaluttuinnassasoq, taamaattumik assersuutigalugu 1. Juli 2019 

aallaaviusinnaappat annertunerusumik piffissamik atuiallaarfiussanngikkaluartoq 

isumaqarpugut, ukiullu ingerlaneranni malinnaajartorneq pilissagalarpop.  



Taamaattumik innersuussutigissavarput siunnersuut ataatimiititaliami susassaqartumi 

sukumiisumik suliarineqarnissaa, nalunngilarpummi isumaq nutaajunngitsoq, 

pisariaqartinneqarmalli qaqinneqaqqittartoq. 

Qujanaq 

 


